
        
            
                
            
        

    
四字纲鉴》 - 2.历代国号歌

 

巍巍中华，屹立东方，幅员辽阔，源远流长。文明古国，五千余载，典籍文物，灿烂辉煌。盘古开天，世代相传，天地人皇，谓之三皇。太昊炎帝，轩辕尧唐，虞舜绍之，五帝名传。夏后殷汤，武王伐商，建国名周，八百余秋。平王东迁，世号春秋，周邦分裂，进入战国。五霸七雄，争战不休，秦扫六合，天下一统。楚汉相争，楚灭汉兴，西汉东汉，魏蜀吴判。三国鼎立，天下三分，汉亡于魏，魏吴亡晋。西晋东晋，世乱纷纷，五胡闹华，南北朝分。南传四代，宋齐梁陈，北十六国，统归北魏。东魏西魏，一分为二，东传北齐，西禅北周。周又灭齐，继禅隋室，隋平南陈，天下复一。隋灭唐立，唐终五季，梁唐晋汉，后周相继。陈桥兵变，国归赵宋，金人侵逼，高宗南

 

《提纲释义》-《历代国号歌》

粤稽盘古生太荒,

嗣者天地人三黄.

伏羲炎帝暨轩辕,

尧舜相承五帝传.

夏商周秦西东汉,

后汉魏吴三国判.

汉亡于魏魏禅晋,

晋遂平吴天下定.

扰晋室者十六国,

以后朝分为南北.

南为东晋据金陵,

宋齐接踵又梁陈.

北则五胡并后魏,

东魏西魏复如猬.

西禅于周东禅齐,

周灭齐兮旋禅隋.

隋复平陈使一统,

未几唐代历数咏.

唐中五代多更变,

梁唐晋汉周相承.

更兼列国西瓜分,

宋祖登基始太平.

传至徽钦烽火起,

北辽西夏兼侵侮.

驱金灭宋是为元,

入主中华九十年.

明灭元传十六帝,

清代明兮已万世.

试问中今几甲子?

中天以上难屈指.

自尧至今犹可求,

四千一年整悠悠.

 

历代国号歌-历代帝王国号歌

 

天皇地皇人皇氏，名曰三皇居上世。

太昊炎帝及轩辕，唐虞绍之为五帝。

夏商周秦东西汉，后汉魏吴三国判。

汉亡于魏魏禅晋，晋遂平吴天下定。

扰西晋者有五姓，刘石慕容苻姚竞。

神州从此竟瓜分，南北烽烟久不靖。

南为东晋居江左，宋齐梁陈踵其都。

北朝元魏并五姓，东魏西魏分为二。

东传北齐西禅周，周又灭齐禅隋帝。

隋能平陈海宇一，曾几何时禅唐室。

唐祚终兮为五季，梁唐晋汉周相继。

宋代周兮天下平，中南渡兮迫于金。

并金代宋祚归元，明祖承元十六传。

清传二百六十八，民国共和归统一。

始自太昊伏羲氏，历代二十到前清。

总揆甲子多少载，四千八百五四春。

 

历代国号歌-历代世统歌

 

三皇

凿开混沌分天地，天地分从摄提岁；

是生万物人最灵，斯人之初盘古氏。

天皇兄弟十三人，人各一万八千岁；

地皇兄弟有十一，亦各一万八千禩。

人皇兄弟九人优，兄弟九人分九州；

相传一百五十世，四万五千六百秋。

三皇以后有巢出，构木为巢食木实；

有巢氏后燧人兴，钻燧改火教民食。

五帝

粤自太昊伏羲氏，首画八卦造书契。

女娲共氏暨无怀，风姓相传十五世。

后有神农号炎帝，始尝百草教耒耜。

传及榆罔姜姓终，八世五百二十岁。

公孙轩辕为黄帝，垂裳而治法乾坤。

金天少昊是其子，高阳颛顼是其孙。

曾孙帝喾高辛氏，玄孙伊耆放勋字。

放勋是为陶唐尧，禅于虞舜其姓姚。

夏

禹启太康与仲康，帝相小康杼槐芒。

泄不降扃廑孔甲，帝皋帝发履癸亡。

家天下者始夏禹，取天下者始成汤。

商

成汤太甲幷沃丁，太庚小甲雍己承，

太戊仲丁外壬立，何亶甲兮祖乙兴。

祖辛沃甲祖丁继，南庚阳甲与盘庚，

小辛小乙武丁续，祖庚祖甲兼廪辛。

庚丁武以太丁嗣，帝乙至纣国祚湮。

盘庚以前为商号，盘庚以后号为殷。

周

文武成康与昭穆，共懿孝夷厉宣幽，

平桓荘厘惠襄顷，匡定简灵景悼侔。

敬元贞哀思考烈，安烈显慎赧东周，

威烈以后为战国，平王以后为春秋。

春秋战国

成王以鲁封伯禽，齐与陈兮曹燕秦，

卫宋楚晋郑吴国，十二分据春秋成。

秦始嬴姓后灭周，韩魏赵氏分晋都，

更有楚燕与齐国，俱幷于秦六国休。

秦

灭周之祀荘襄王，幷呑六国始皇强，

高弑二世子婴立，项羽灭之秦乃亡。

得秦之号自非子，灭秦之姓自始皇。

汉

高惠吕后文景承，武昭宣元成哀平，

光明章和殇安继，顺冲质桓灵献更。

西汉高帝起丰沛，东汉光武起舂陵。

后汉三国

汉始昭烈终后主，魏文明齐高贵公，

传及陈留王已矣，吴王既逝会稽逢。

止于景帝及乌程，是为三国相凭陵，

后汉讨贼为正统，魏吴灭汉皆篡臣。

两晋

武惠怀愍元明成，康穆哀奕幷简文，

孝武安帝及恭帝，两晋之时十五君。

武帝洛阳为西晋，建康元帝作东京。

南北朝－宋齐梁陈隋

宋武少文孝武至，废明苍梧及顺帝；

齐高武明东昏和，梁武简文元敬继。

陈武文临宣长城，隋文炀帝恭帝毕；

五朝二十有五君，共历二百有八岁。

唐

高太高武中睿玄，肃代德顺宪穆传，

敬宗文武宣宗续，懿僖昭暨哀宗完。

高宗以后多女乱，肃宗以后藩镇叛；

更有阉宦窃大柄，竟为唐室之世患。

五代－梁唐晋汉周

梁有太祖及末帝，唐荘明闵潞王缔，

晋有高齐汉高隐，周则太祖世恭继。

五代相传十三君，仅历五十有三岁。

宋

太祖太宗真仁英，神宗哲宗幷徽钦，

高孝光宗宁理继，度恭端兮帝昺沉。

太祖太宗成帝业，高宗南渡号中兴。

元

元之克宋始太祖，太宗定宪蚕九有，

世祖混一灭宋君，成宗继以武仁英。

泰定明文宁顺绝，八十九年传十叶。

明

太祖首出大明君，孙蒙祖号乃建文，

成祖燕藩入正位，洪熙宣德正统配。

弟袭兄统景泰移，天顺复位千古奇，

成弘太平正德继，嘉隆万历称盛治。

泰昌天启逢否运，崇祯殉国社稷正。

清

帝心简在大清昌，天命十一归帝乡，

天聪十年崇德八，顺治十八遂陟方。

康熙垂拱六十一，雍正十三宣重光，

亁隆临御六十载，嘉庆廿五秉乾纲。

道光三十真明辟，咸丰十一莅当阳，

同光相继宣统毕，民国万岁永无疆。

